  Materialların fiziki xassələri

Həqiqi sıxlıq. Materialın tamamilə sıx halda həcminm kütləsinə həqiqi sıxlıq deyilir.
Orta sıxlıq. Materialın təbii halda, yəni məsamələri ilə birlikdə vahid həcminin kütləsinə
orta sıxlıq deyilir.
Tökmə sıxlıq. Dənəvər (sement, qum, çınqıl və s.) yaxud lifli (mineral pambıq və s.) materialın vahid həcminin kütləsinə tökmə sıxlıq deyilir.
Nisbi sıxlıq. Materialın sıxlığının standart maddənin müəyyən fiziki şəraitdə sıxlığına olan nisbətinə nisbi sıxlıq deyilir.
Hiqroskopiklik. Materialın havadan su buxarını udması qabiliyyətinə hiqroskopiklik deyilir. Hiqroskopiklik materialın təbiəti ilə əlaqədardır. Bir qrup materiallar (ağac, sement, gips və s.) öz səthləri ilə havadan su molekullarmı intensiv olaraq çəkir, dıgərləri isə (mılonaft, asidol və s.) onları itələyir. Birinci qrup materiallara hidrofil, ikinci qrup materiallara isə hidrofob materiallar deyilir.
Nəmayırma. Materialın 1 gün ərzindı nisbi nəmliyi 60 %  və temperaturu 20S olan havada kütləsinə və yaxud həcminə görə itirdiyi suyun miqdarına nəmayırma deyilir.
Nəmədavamlılıq. Materialın dövri olaraq nəmlənmə və quruma təsirlərinə uzun müddət müqavimət göstərmək qabiliyyətinə nəmədavamlılıq deyilir.
Suhopma. Materialın suyu çəkib özündə saxlama qabiliyyətinə suhopma deyilir. Suhopmanın iki növü vardır. Kütləyə görə suhopma və həcmə görə suhopma.
Su ilə doyma. Materialın yüksık tızyiq altında vı yaxud vakuum şəraitində suyu çəkib özündə saxlama qabiliyyətinə su ilə doyma deyilir. Hər iki halda materialın məsamələrindəki hava kənar olduğundan su ilə doyma qiymətcə suhopmadan çox olur.
Suyadavamlılıq. Su ilə doydurulmuş materialın əsas fiziki-mexaniki xassələrini saxlaması qabiliyyətinə suyadavamlılıq deyilir. Materialın bu xassəsi sıxlıq və məsamələrin quruluşu ilə əlaqədardır. Bir sıra materiallar su ilə doymuş halda möhkəmliyini artırır, digərləri isə əksinə azaldır.
Şaxtayadavamlılıq. Su ilə doydurulmuş materialın dəfələrlə dondurulmağa və donu açılmağa davam gətirmə qabiliyyətinə şaxtayadavamlılıq deyilir. İnşaat materiallarının uzunömürlülüyü ilk növbədə onların şaxtayadavamlıqlarından asılıdır.
Sukeçirmə. Materialın təzyiq altında öz qalığından su buraxması qabiliyyətinə sukeçirmə deyilir. Sukeçirmə filtrasiya əmsalı ilə təyin edilir. 
Sukeçirməzlik. Materialın verilmiş sabit təzyiq altında öz qalığından su keçirməmək qabiliyyətinə sukeçirməzlik deyilir.
Qazkeçirmə. Materialın səthlərindəki təzyiqlər fərqi nəticəsində öz qalığından qaz buraxmasına qazkeçirmə deyilir.
İstilikkeçirmə. Səthlərindəki temperaturlar fərqi ilə əlaqədar olaraq materialın istiliyi öz qalığından ötürmə qabiliyyətinə istilikkeçirmə deyilir. Materialın istilikkeçirmə dərəcəsi istilikkeçirmə əmsalı ilə təyin olunur.
İstilik tutumu. Materialı qızdırdıqda müəyyən miqdar istiliyi udma qabiliyyətinə istilik tutumu deyilir. 1 kq materialı 1S qızdırmaq üçün sərf olunan Coul ilə istilik miqdarlna xüsusi istilik tutumu deyilir.
Odadayanıqlıq. Materialın yanğm zamanı müəyyən müddət odun və yüksək temperaturun təsirinə müqavimət göstərmək qabiliyyətinə odadayanıqhq deyilir. Materialın möhkəmliyinin azalması, formasının itməsi yaxud dağılması, yüksək temperaturun təsiri altında kimyəvi parçalanması, əriməsi onun tərkib hissələrinin qeyri-bərabər xətti genişlənmələri nəticəsində baş verə bilər.
Odadavamlılıq. Materialın ərimədən və deformasiyaya uğramadan yüksək temperaturun təsirinə uzun müddət müqavimət göstərmək qabiliyyətinə odadavamlılıq deyilir.

